04 Enero 2008

USEC. VILMA L. LABRADOR

Gumaganap na Tagapangulo

Pambansang Komisyon sa Kultura at Sining

Intramuros, Maynila

Mahal na Tagapangulong Labrador :

Ang liham na ito ay isang malinaw na pagsagot ko bilang kauna-unahang pinuno ng WIKA Inc.  sa paratang ni G. Ricardo Nolasco hinggil sa bilang ng taon ng pagkakatatag o pag-iral ng organisasyong inirerepresenta ni G. Virgilio S. Almario. Pinaratangan niya ang organisasyong inirerepresenta  ni G. Almario na hindi umaabot sa 1 ½  taon ng pag-iral na itinatakda ng NCLT Composition Guidelines upang maging lehitimong miyembro ng NCLT.

Lumilitaw na nakabatay ang paratang ni G. Nolasco sa petsa ng rehistrasyon ng WIKA Inc. sa SEC noong Enero 3, 2007. Ibig kasi na palitawin ni G. Nolasco na ang tuntunin bilang 3 hinggil sa tagal ng pag-iral ng organisasyon (minimun na 1 ½ taon) ay siya ring karugtong na kalipikasyon ng tuntunin bilang 4 hinggil sa pigiging rehistrado ng isang organisasyon sa SEC.

Para sa inyong kaalaman, ang WIKA Inc. ay nagsimula noong Setyembre 2004 bilang reaksiyon sa paglabas ng EO 210. Isang maliit na grupo  ng mga aktibistang pangwika ang samahang ito at nagsimula sa pamamagitan ng mga serye ng forum sa akademya upang talakayin ang pagiging wasto ng EO 210 at upang ipaliwanag ang halaga ng Filipino bilang wika ng edukasyon.

Ako ang unang pangulo ng WIKA Inc. Kinailangan naming iparehistro ang WIKA Inc. noong 3 Enero 2007 dahil isa ito sa mga kailanganin nang isampa namin ang kaso laban sa EO 210 sa Korte Suprema. Bago iyon, nagkaroon kami ng reorganisasyon at nahalal na bagong pangulo si Dr. Isagani Cruz.

Salungat sa interpretasyon ni G. Nolasco, naniniwala kami na magkahiwalay ang tuntunin bilang 3 at 4. Sa gayon, iba ang tuntunin hinggil sa pag-iral ng organisasyon sa tuntunin hinggil sa pagiging rehistrado sa SEC. Dahil dito, naniniwala kami na isang lehitimong  miyembro ng NCLT ang WIKA Inc. at lehitimong kinatawan nito si G. Virgilio S. Almario.

Maraming Salamat.

Sumasainyo,

JOVY M. PEREGRINO

Cc :
NCCA Board of Commissioners


NCLT Members


Interested Parties


